
Ea·IU. PPk eta PSOEk komunikabideei IU kanpainan ez ateratzeko agindua eman dietela esan du Madrazok 

IU: «Kanpaina 
honetan berbak 
aiztoak bezain 
zorrotz dabiltza» 
Llamazaresen ustez, ez da egia inork 
Gobernura heltzeagatik bakea ekarriko duela 

liiaki Uriarte I BILBO 

Bilbora etorrita, Gaspar Llama­
zaresek «kanpaina itogarria» 
iritzi dio EAEk bizi duenari. IU­
ren arduradun nagusiak ET A­
ren atentatuak eta gainerako al­
derdien hitzezko kanpaina era­
sotzailea ezetsi zituen. 
Testuinguru horretan, Llama­
zaresek iragarri zuen IU prest 
dagoela ahalegin guztiak egite­
ko «kanpaina desarmatzeko». 
Alde horretatik, abertzaleek eta 
abertzale ez direnek elkar uler­
tzearen alde agertu zen. 

Kanpainako edukiei dagokie­
nez, Llamazaresek kolokan ipi­
ni zuen pp eta PSOEk gizartea­
ren segurtasuna bermatzeko 

gaitasuna dutela. «Segurtasun 
eremuan ardura handiak izan 
dituzten arren, ez dira gai izan 
herritarren segurtasuna berma­
tzeko; orain, berriz, segurtasu­
na bermatuko digutela esaten 
dute», ohartarazi zuen. 

«Gezurra, iruzurra da euskal 
herritarrei esatea hauteskunde­
ak irabazteagatik berehala 
amaiaraziko dutela biolentzia, 
eta bakea ekarriko dutela Eus­
kal Herrira». Era horretako 
gaiak gobernuen gainetik dau­
dela berretsi eta bakea inongo 
alderdi politikoren jabetzape­
koa ez dela ohartarazi zuen Lla­
mazaresek. 

Ezkutuan dauzkaten egita­
rauak azal ditzaten eskatu zien 

Gaspar Llamazaresek Javier Madrazoren hautagaitza babestu gura izan zuen Bilbon. 

BAKEGINTZA 
Gaspar Llamazares: 

«Iruzurra da euskal 
herritarrei inork esatea, 
hauteskundeak irabazita, 
biolentzia amaiarazi eta 
bakea ekarriko duela» 

IUko buruzagiak gainerako al­
derdiei. 

IUko burukidearen arabera, 
«oroimenaren galera», segurta­
sunaren eremuan ez ezik, beste 
eremu batzuetan ere gertatu da. 
«Badaude eskatzen diotenak 
IU-EBri azal dezan norekin 
itunduko duen EAEko hautes­
kundeetan haiek, euren artean 
hitzartu eta elkarrekin goberna-

tu ostean orain alternatibatzat 
agertu nahi dutenean», lepora­
tu zion PSE-EEri. 

Bestalde, Javier Madrazok 
komunikabideek IU zokoratze­
ko jaso omen duten agindua sa­
latu zuen. Haren esanetan, PP 
eta PSOEk kontrolatzen dituz­
ten komunikabideetan agindua 
jaso dute IU-EBren berri ez 
emateko. 

